
SCHREIBEN [VON AMMANN, STATTHALTER UND RAT VON STADT UND AMT
ZUG1 AN NUNTIUS LADISLAO D’AQUINO BZW. DESSEN NACHFOLGER
LODOVICO DI SAREGO]

H Franciscana 11 (Juni 1969 ) Heft 1, 6 Nr . 4

"Demnach Gnediger Fürst unnd Herr so habendt wler nottwendig nitt
underlassen khonnen unser zufluchtt by üwer Fr . Gnaden zesuochen,
dann als wler verstendigett , das diser tagen ein Obedientz Zedel,
demm Reverendo Patri Athanasio [N , aus der Provinz Bologna] 2 Capuci-
ner Ordens [ derzeit im Kloster Zug ] , von synem Generalj [ korrekt Ge¬
neralvikar : Gerolamo Geradoni bzw . Paolo Angelini ] zukhommen das er
sich Jnn syn Provintz Bononiae [ =Bologna ?] widerumb begeben unnd von
uns abscheiden soltte , habend mier lichttlich erachtten khonnen der
Pater Generalis unser Sachen beschaffenheitt auch was für schaden
oder nachtteil uss solcher abforderung ervolgen , nitt berichtt syn,
derowegen wier selbigen Pater solches Jnn grund schriffttlich hierby
liggendt zuverstahn gebendt deroselben uwer Fr . Gnaden Jmme Pater
nach dero glegenheitt zu überschicken wüssen , wyl unnd aber die
andtwurtt vom herrn Generalj sich zu lang verwilen unnd harzwi-
schentt ermeltter Pater Athanasius verreisen möchtte so habendt wier
harumb disen eignen botten zu uwer Fr . Gnaden wellen abfertigen mitt

demm gantz ernstlichen unnd fründtlichen pitten unnd begeren, uwer
Fr. Gnaden welle ein schriben an Reverendum Patre [Alexander Buggli]
Provincialem Jnn disen land abgahn lassen mitt ernstlicher ermahnung
denn Patre Athanasiu einmal allhie verbliben zelassen unnd nitt ze-
verreissen dann uwer Fr. Gnaden denn Patrem Generalem selbsten der
Jnconvenientz diser abforderung berichtten unnd sind die solche Als
Erstlichen, so hatt diser Reverende Pater Athanasj nun uber die 17
Jar Jnn diser Provintz loplich fromm unnd geistlich vorgestanden
unnd Jst by Menicklichen wol Erkhandt, schaffett auch grosse nutz-
barkeitt durch syn muohe unnd bichtthören, besonders wo fyendt-
schafftt oder Uneinickeitt erfunden, da hatt er allzitt friden unnd
einickheitt gepflanzett so wol zwischentt geistlichen unnd welttli-
chen. Jttem so Jst er ein grosser helffer unnd befurderer der geist-
lichen so wol Ordens als Leyens hochen oder Niderstandts Mans unnd
wybspersonen gutter Reformationen, wye er dann hye uss ein wirdig
Gottshuss Murj mitt guttem trost wolerhalttett, unnd erst vor einem
Jar unsere geistliche schwesteren [im Kapuzinerinnenkloster Maria

Opferung in Zug]3 zu rechtte Reformation gebrachtt welche auch also
durch Jnn wolgetröst, da gwüsslich unnd wahrlich zubesorgen so er
also von uns genommen, wyl diss gutte werck noch nüw unnd disere
fruchtt unnd nutzbarkeitt Jnn so glücklichen fortgang under syner
erhalttung, es khondte hernach lichttlich durch andere die der sach
nitt so wytt erfaren zerstörtt, unnd die so gethrüwe wolahngewendte
Arbeitt zu nichtten werden, daruss dann geistlich unnd welttlich
Oberkheitt hoch beschefftigett, darzu nitt ohne sondere grosse er-
gernuss abgahn derowegen unnd uss solchen gutten gründen unnd ursa-
chen, welle uwer Fr. Gnaden nachmalen gebetten syn, das sy verschaf-
fen unnd gebietten uss Jrer habenden Authoritett, darmitt diser so
fromme unnd nutzliche Pater diser Provintz nitt allein darinn, son-
ders auch noch ein Zitt lang diewil er Jetzmalen nur ein Jar allhie
gwohntt, by uns verbliben möge, daran wirdt fürwar uwer Fr. Gnaden
Gottes Eher befurderen auch uns unnd Mencklichen wolgetrösten, Also
das wier gwusslich solches Jeden Zitten umb üwer Fr. Gnaden, als uns
ein bewissne sondere gnad, gern unnd guttwillig bestes unsers vermö-
gens beschulden unnd verdienen wellendt, wier verhoffendt auch teg-
lich uff unser begeren wegen unsers herren Pfarherrn unnd Decanen
[Jakob Hauser] von uwer Fr. Gnaden gnedige anttwurtt. Thundt also
Jnn der unnd solcher erwarttung Uwer Fr. Gnaden gottlicher Protec-
tion unnd Mariae furpitt wolbevelchen."
"Muttwillig Pfaffenhandel"

1) Der Absender ist der lat. Kopie unter Zurlaubiana AH 150/14 entnommen.
2) Freundliche Mitteilung von Dr. Christian Schweizer, Provinzarchivar der

Schweizer Kapuziner.

